«Дүниежүзі тарихы» пәні бойынша 8 сынып оқушысының өзіндік жұмысының жоспары
Құрастырушы: Аманкулова Жанар Абдукаримовна «Алгорифм» физика –математикалық лицей» тарих пәнінің мұғалімі, Алматы қаласы Білім басқармасы ҚББЖТҒӘО қолдауымен ұсынылды.
	Бөлімі:
	2-бөлім.
Бірінші дүниежүзілік соғыс: себептері мен салдары 


	Сабақтың нөмірі:

	6-сабақ 

	Сабақтың тақырыбы:
	§ 7 Бірінші дүниежүзілік соғыстан кейінгі әлем


	Мақсаты:
	Әлемнің саяси картасындағы өзгерістерді сипаттау арқылы империялардың ыдырау себептерін тұжырымдау.

	Күтілетін нәтиже:
	· Әлемнің саяси картасындағы өзгерістер мен олардың себептерін анықтайды.
· Соғыстың нәтижелерін талдайды.
· Тарихи оқиғаларды салыстырып, бағалайды.


	Ресурстар:
	«Дүниежүзі тарихы» оқулығы 1-бөлім Мектеп 2019жыл 40-47 - беттер

	Сабақ барысы:
	Париж бейбіт конференциясы. 1919 жылы 18 қаңтарда Парижде бейбіт конференция ашылды. Оның жұмысына 35 мемлекеттің делегациялары қатысты. Германия мен оның одақтастарымен жасалған бейбіт келісімшарттарды құрастыруға жеңілуші тарап қатысқан жоқ. Париж конференциясының басты мақсаттары: бірінші дүниежүзілік соғысты нәтижелеу, Еуропа территориясын жеңген державалар пайдасына бөлу, соғыста жеңілген мемлекеттердің әскери күштерін шектеу. Сонымен қатар, бұл мемлекеттер репарациялар төлеуге, яғни, шығындарды ақтауға мәжбүр болды. Версаль бейбіт келісімшарты 1914-1918 жж. бірінші дүниежүзілік соғысты аяқтаған соғыстан кейінгі кезеңнің басты құжаты болып табылады.
Версаль жүйесі Антанта елдерінің герман блогын жеңу нәтижесінде қалыптасқан жаңа күштер қатынасын құрды. Әлем саяси картасының өзгеруі. Париж бейбіт конференциясында Германияның одақтастарымен де бірқатар келісімшарттарға қол қойылды. Олар, негізінен, әлем картасының өзгерісін тудырған соғыстан кейінгі территорияларды бөлуге қатысты болды. Ұлттар Лигасын құру және оның қызметі. Версаль келісімшартының басты бөлігі жаңа халықаралық ұйым - Ұлттар Лигасының Жарғысы болды. Ұлттар Лигасының Жарғысына 44 мемлекет қол қойды. Ұлттар Лигасы Жарғысын қабылдау үкіметаралық ұйымды құруды білдірді. Ұйымды құрушылар Антанта мемлекеттері мен жаңа мемлекеттер - Польша, Чехословакия мен Хиджаз болды. Лиганың мақсаттары болып мемлекеттер арасындағы ынтымақтастық мен соғыстан кейінгі әлемнің қауіпсіздігін қамтамасыз ету жарияланды Империялардың құлдырауы. Бірінші дүниежүзілік соғыстың нәтижелерінің бірі алып империялардың құлдырауы болды. Соғыс барлық мемлекеттердегі әлеуметтік және саяси жанжалдарды шиеленістірді. Мандаттық жүйе. Бұрынғы Осман имеприясының герман отарлары мен араб провинцияларының тағдырын анықтау үшін мандаттық жүйе енгізілді. Бұл Ұлттар Лигасының атынан алдыңғы қатарлы державаларға осы территорияларды уақытша басшылыққа немесе қамқорлыққа беру туралы ой болды. Вашингтон конференциясы. Еуропадағы даулы мәселелерді шешкеннен кейін Қиыр Шығыстағы державалар арасындағы қарама-қайшылықтарды шешу қажеттілігі туды, сондықтан 1921-1922 жылдары Вашингтон бейбіт конференциясы орын алды. Бірінші дүниежүзілік соғыстан кейін Қиыр Шығыс пен Тынық мұхиты аймағындағы халықаралық жағдай өзгерді. Соғысқа іс жүзінде   қатыспаған Жапония  қарсыластарының еуропалық ұрыста екендіктерін біліп, Тынық мұхиты мен Қиыр Шығыстағы позицияларын нығайтты. Конференция барысында үш келісімшартқа қол қойылды. АҚШ, Ұлыбритания, Франция мен Жапония өкілдері “Төрт держава трактатына” қол қойды. “Бес держава трактатына” АҚШ, Ұлыбритания, Жапония, Франция мен Италия қол қойды.
Вашингтон конференциясында басты назар Қытай мәселесіне аударылды. “Тоғыз держава трактаты” конференцияның барлық қатысушыларының қолдарына ие болды. Версаль-Вашингтон жүйесінің қарама-қайшылығы мен осалдығы. Версаль мен Вашингтонда қол қойылған келісімшарттардың жиынтығы Версаль-Вашингтон жүйесі деп аталды. Жалпы, Версаль-Вашингтон жүйесі соғыстан кейінгі бейбіт реттеу үдерісін аяқтады және халықаралық қатынастар жүйесінің уақытша тұрақтануының шарттарын жасады. 



	Тапсырмалар:
	1-тапсырма. Париж бейбіт конференциясының мақсаттары ата.

	2-тапсырма. Дәптерге түсіндірме сөздікті орындаңдар;
Версаль келісімшарты, Ұлттар Лигасы, мандаттық жүйе, территориялық өзгерістер, Версаль-Вашингтон жүйесі 


	
	3-тапсырма. Хронологияны есте сақтау тапсырмасы. Берілген даталар бойынша оқиғалар тізбегін дәптерде құрастыру.1919 жыл 18 қаңтар, 1914-1918 жж., 1919 жыл 44 мемлекет,1918 жыл қазан, 1917 жыл ақпан.

	Кері байланыс:
	Ұлттар Лигасының құрылуы мен қызметіне баға беру. «Бір сөйлемдік пікір» жазу.


	Үйге тапсырма
	1. « § 7. Бірінші дүниежүзілік соғыстан кейінгі әлем» тақырыбын оқу.
2.Оқулық, 47-беттегі кестені орындау. Париж бейбіт конференциясының шешімдері бойынша территориялық өзгерістер кестесін құрастыруды жалғастырыңдар.

	Версаль келісімшарты

келісімшарты
	Трианон келісімшарты
	Нейи
келісімшарты
	Севр келісімшарты

	Германия Францииға Лотарингияны қайтарды
	Австрия Оңтүстік Тирольді Италияға берді
	Трансильвания Румынияға өтті
	Батыс Фракия Грекияға берілді
	Шығыс Фракия Грекияға өтті

